
Татарстан Республикасы дәүләт мөлкәтен

хосусыйлаштыру турында

	
	Татарстан Республикасы 

Дәүләт Советы тарафыннан

2004 елның 1 июлендә 

кабул ителде


(2007 елның 2 августындагы 38-ТРЗ номерлы, 2009 елның 22 июнендәге 21-ТРЗ номерлы, 2009 елның 17 октябрендәге 45-ТРЗ номерлы, 2011 елның 18 апрелендәге 9-ТРЗ номерлы,, 2011 елның 10 октябрендәге 71-ТРЗ номерлы, 2011 елның 10 октябрендәге 73-ТРЗ номерлы, 2012 елның 3 мартындагы 13-ТРЗ номерлы,
2014 елның 20 гыйнварындагы 8-ТРЗ номерлы, 2015 елның 9 апрелендәге 21-ТРЗ номерлы, 2015 елның 7 октябрендәге 70-ТРЗ номерлы, 2019 елның 21 июнендәге             47-ТРЗ номерлы Татарстан Республикасы законнары редакциясендә)

1 статья. Әлеге Законның гамәлдә булу даирәсе 

1.  Әлеге Закон Татарстан Республикасы дәүләт мөлкәтен (алга таба – дәүләт мөлкәте) хосусыйлаштырганда  барлыкка килә торган мөнәсәбәтләрне һәм  дәүләт мөлкәтенә идарә итү буенча шуларга бәйле мөнәсәбәтләрне җайга сала.

2.  Дәүләт мөлкәтен хосусыйлаштыру буенча әлеге Закон җайга салмаган мөнәсәбәтләргә карата “Дәүләт мөлкәтен һәм муниципаль мөлкәтне хосусыйлаштыру турында” 2001 елның 21 декабрендәге 178-ФЗ номерлы Федераль закон нормалары кулланыла. (2 өлеш 2019 елның 21 июнендәге 47-ТРЗ номерлы Татарстан Республикасы Законы редакциясендә)
2 статья. Хосусыйлаштыру өлкәсендә Татарстан Республикасы Министрлар Кабинеты  компетенциясе
Хосусыйлаштыру өлкәсендә бердәм дәүләт сәясәтен гамәлгә ашыру өчен Татарстан Республикасы Министрлар Кабинеты түбәндәгеләрне башкара:

1) Татарстан Республикасы икътисады өчен аеруча әһәмиятле Татарстан Республикасы дәүләт унитар предприятиеләре (алга таба – унитар предприятиеләр)  һәм акцияләре дәүләт милкендә булган акционер җәмгыятьләр (алга таба – акционер җәмгыятьләр) исемлеген булдыру турында тәкъдимнәрне раслау өчен Татарстан Республикасы Президентына кертә; (1 пункт 2015 елның 7 октябрендәге 70-ТРЗ номерлы Татарстан Республикасы Законы редакциясендә)

2) Татарстан Республикасы икътисады өчен аеруча әһәмиятле унитар предприятиеләр һәм акционер җәмгыятьләр исемлегенә түбәндәгеләргә кагылышлы үзгәрешләр кертү турында тәкъдимнәрне Татарстан Республикасы Президентына кертә:

Татарстан Республикасы икътисады өчен, шул исәптән алга таба аларны хосусыйлаштыру (акционер җәмгыятьләргә үзгәртеп кору) өчен аеруча әһәмиятле дәүләт предприятиеләре составына,  

Татарстан Республикасы  икътисады өчен аеруча әһәмиятле  акционер җәмгыятьләрдә, шул исәптән күрсәтелгән акционер җәмгыятьләр акцияләрен алга таба хосусыйлаштыру өчен  Татарстан Республикасының катнашуы кирәклегенә һәм дәрәҗәсенә; (икенче абзац 2015 елның 7 октябрендәге 70-ТРЗ номерлы Татарстан Республикасы Законы редакциясендә)

3) план чорына дәүләт мөлкәтен хосусыйлаштыруның фаразлау планын (программасын) раслый; (3 пункт 2011 елның 18 апрелендәге 9-ТРЗ номерлы Татарстан Республикасы Законы  редакциясендә)
4) дәүләт мөлкәтен хосусыйлаштыру нәтиҗәләре турында узган ел өчен  мәгълүматны Татарстан Республикасы Дәүләт Советына тапшыра;

5)  дәүләт мөлкәтен хосусыйлаштыру мәсьәләләре буенча норматив хокукый актларны бастырып чыгара;

6)  дәүләт мөлкәтен хосусыйлаштыруны тикшереп тора;

61) дәүләт мөлкәтен хосусыйлаштыру турында мәгълүмат урнаштыру өчен Интернет мәгълүмат-телекоммуникация челтәрендә рәсми сайт (алга таба – “Интернет” челтәрендәге рәсми сайт) билгели; (61 пункт 2011 елның 18 апрелендәге 9-ТРЗ номерлы Татарстан Республикасы Законы  белән кертелде, 2011 елның 10 октябрендәге 71-ТРЗ номерлы, 2015 елның 7 октябрендәге 70-ТРЗ номерлы Татарстан Республикасы законнары редакциясендә)

7) дәүләт мөлкәтен сату турында “Интернет” челтәрендәге рәсми сайтларда һичшиксез урнаштырылырга тиешле өстәмә мәгълүматлар исемлеген билгели; (7 пункт 2015 елның 7 октябрендәге 70-ТРЗ номерлы Татарстан Республикасы Законы редакциясендә)

 71) хосусыйлаштырылганда электр челтәре хуҗалыклары объектларына, җылылык энергиясе чыганакларына, җылылык челтәрләренә, кайнар су белән тәэмин итүнең үзәкләштерелгән системаларына һәм мондый системаларның аерым объектларына салынган эксплуатация йөкләмәләре шартларының үтәлешен тикшереп тору тәртибен билгели; (71) пункт 2014 елның 20 гыйнварындагы 8-ТРЗ номерлы Татарстан Республикасы Законы белән кертелде)

8) әлеге Законда каралган башка вәкаләтләрне гамәлгә ашыра.

3 статья. Дәүләт мөлкәтен хосусыйлаштыруны гамәлгә ашырырга вәкаләтле Татарстан  Республикасы башкарма хакимияте органы  компетенциясе

1.  Дәүләт мөлкәтен хосусыйлаштыру вазыйфаларын гамәлгә ашыру вәкаләтләренә Татарстан Республикасы башкарма хакимиятенең мөлкәт мөнәсәбәтләре буенча Татарстан Республикасы Министрлар Кабинеты вәкаләт  тапшырган органы (алга таба – башкарма хакимиятнең вәкаләтле органы) ия була.

2.  Башкарма хакимиятнең вәкаләтле органы үз  компетенциясе чикләрендә Татарстан Республикасы дәүләт милкенә карата Татарстан Республикасы мәнфәгатьләрен чагылдыра,  гамәлдәге  законнар нигезендә дәүләт мөлкәтенә ия була, аннан файдалана һәм аның белән эш итә. 

3.   Гамәлдәге законнар нигезендә башкарма хакимиятнең вәкаләтле органы:

1) дәүләт мөлкәтен хосусыйлаштыру өлкәсендә үз компетенциясе чикләрендә норматив хокукый актлар  әзерли һәм бастырып чыгара, күрсәтелгән норматив хокукый  актларның нигезләмәләре үтәлешен тикшереп  тора, аларга үзгәрешләр һәм өстәмәләр кертә, шулай ук  дәүләт мөлкәтен хосусыйлаштыру турында Татарстан Республикасы законнарын куллану хакында аңлатмалар бирә;

2) дәүләт мөлкәтен хосусыйлаштыруның  фаразлау планына (программасына) дәүләт мөлкәтен  хосусыйлаштыру турында кертелергә тиешле тәкъдимнәр әзерли һәм Татарстан  Республикасы Министрлар Кабинетына юллый;

3) Татарстан Республикасы территориясендәге  федераль мөлкәтне чираттагы финанс елында хосусыйлаштыру турында тәкъдимнәрне ел саен Россия Федерациясе Хөкүмәтенә яисә башкарма хакимиятнең федераль мөлкәтне  хосусыйлаштыруны гамәлгә ашыру вәкаләтләре тапшырылган федераль органына юллый;

4) ел саен, 1 февральдән дә соңга калмыйча, дәүләт мөлкәтен хосусыйлаштыруның фаразлау планы (программасы)  үтәлеше турында хисапны, шулай ук узган елда муниципаль мөлкәтне хосусыйлаштыру турында мәгълүматны Татарстан Республикасы Министрлар Кабинетына тапшыра;

5) хосусыйлаштырылучы дәүләт мөлкәтен  сатучы буларак эш итә, шулай ук «Дәүләт мөлкәтен һәм муниципаль мөлкәтне хосусыйлаштыру турында»             2001 елның 21 декабрендәге 178-ФЗ номерлы Федераль законның  6 статьясындагы 1 пунктының 81 пунктчасында күрсәтелгән юридик затларга үзенең карары белән Татарстан Республикасы исеменнән хосусыйлаштырыла торган дәүләт мөлкәтен билгеләнгән тәртиптә сатуны оештырырга һәм (яисә) мондый мөлкәтне сатучы функцияләрен гамәлгә ашырырга йөкләмә бирә; (5 пункт 2019 елның 21 июнендәге 47-ТРЗ номерлы Татарстан Республикасы Законы редакциясендә)
6)   дәүләт мөлкәтен хосусыйлаштыру шартлары турында карар кабул итә, шул исәптән дәүләт мөлкәтен сату буенча конкурслар шартларын  әзерли һәм раслый, аларның үтәлешен тикшереп тора;

7) хосусыйлаштыру барышында оештырыла торган акционер җәмгыятьләрне, җаваплылыгы чикләнгән җәмгыятьләрне Татарстан  Республикасы исеменнән  гамәлгә куючы була; (7  пункт 2011 елның 10 октябрендәге 73-ТРЗ номерлы, 2015 елның 7 октябрендәге 70-ТРЗ номерлы Татарстан Республикасы законнары редакциясендә)

8) күчемсез  мөлкәтнең хосусыйлаштырыла торган һәм хосусыйлаштырылган объектлары, шул исәптән Татарстан Республикасы дәүләт милкендәге  мөлкәт комплекслары урнашкан җир кишәрлекләрен (гамәлдәге законнарда каралган очракларда) сату яки арендага бирү турында карарлар кабул итә;

9)   дәүләт мөлкәтен, шулай ук үзенеке генә булган хокукларны кертем сыйфатында акционерлар җәмгыятьләренең устав капиталларына кертү турында карарлар кабул итә; (9  пункт 2015 елның 7 октябрендәге 70-ТРЗ номерлы Татарстан Республикасы Законы редакциясендә)

10)   Татарстан Республикасының  мөлкәти һәм башка хокукларын, законлы мәнфәгатьләрен яклап дәгъва белән судларга мөрәҗәгать итә  һәм  судларда Татарстан Республикасы исеменнән чыгыш ясый;

11) әлеге Законда һәм норматив хокукый актларда каралган башка вәкаләтләрне гамәлгә ашыра.

4. Башкарма хакимиятнең вәкаләтле органы дәүләт мөлкәтен хосусыйлаштыру  вазыйфаларын турыдан-туры яки үзенең территориаль органнары аша башкара. (унөченче абзац 2019 елның 21 июнендәге 47-ТРЗ номерлы Татарстан Республикасы Законы редакциясендә)
Үз көчен югалткан.– 2019 елның 21 июнендәге 47-ТРЗ номерлы Татарстан Республикасы Законы
4 статья.  Дәүләт мөлкәтен хосусыйлаштыруның  фаразлау планы (программасы)

1. Дәүләт мөлкәтен хосусыйлаштыруның фаразлау планы (программасы) Татарстан Республикасы Министрлар Кабинеты тарафыннан бер елдан алып өч елга кадәр срокка раслана.

Дәүләт мөлкәтен хосусыйлаштыруның фаразлау планында (программасында) план чорына дәүләт мөлкәтен хосусыйлаштыруның төп юнәлешләре һәм бурычлары, әлеге мөлкәтне хосусыйлаштыруның икътисадтагы, шул исәптән икътисадның конкрет тармакларындагы, структур үзгәрешләргә йогынтысы фаразы, хосусыйлаштырылырга тиешле дәүләт мөлкәтенең характеристикасы һәм аны хосусыйлаштыруның күз алдында тотыла торган сроклары күрсәтелә.

(1 өлеш 2011 елның 18 апрелендәге 9-ТРЗ номерлы Татарстан Республикасы Законы  редакциясендә)

2. Дәүләт мөлкәтен хосусыйлаштыруның фаразлау планы (программасы) унитар предприятиеләрнең һәм акционер җәмгыятьләрнең Татарстан Республикасы дәүләт милкендәге акцияләренең, җаваплылыгы чикләнгән җәмгыятьләрнең устав капиталларындагы өлешләренең, тиешле чорда хосусыйлаштырылуы планлаштырыла торган башка дәүләт мөлкәтенең исемлегеннән гыйбарәт. (1өлеш 2011 елның 18 апрелендәге 9-ТРЗ номерлы, 2011 елның 10 октябрендәге 73-ТРЗ номерлы, 2015 елның 7 октябрендәге 70-ТРЗ номерлы  Татарстан Республикасы законнары  редакциясендә)
21. Унитар предприятиеләрне үзгәртеп кору нәтиҗәсендә төзелгән акционер җәмгыятьләрнең Татарстан Республикасы дәүләт милкендәге акцияләрен акционер җәмгыятьләрнең устав капиталларына кертем сыйфатында кертү, план чорына дәүләт мөлкәтен хосусыйлаштыруның фаразлау  планына (программасына) үзгәрешләр кертмичә генә, билгеләнгән тәртиптә кабул ителгән Татарстан Республикасы Президенты карарлары, Татарстан Республикасы Министрлар Кабинеты карарлары нигезендә гамәлгә ашырыла. (21 өлеш 2011 елның  18 апрелендәге 9-ТРЗ номерлы Татарстан Республикасы Законы  белән кертелде, 2015 елның 7 октябрендәге 70-ТРЗ номерлы  Татарстан Республикасы Законы редакциясендә)

3. Хуҗалык җәмгыятьләренең (ширкәтләренең) акцияләре (өлешләре) һәм  Татарстан Республикасы икътисады өчен аеруча әһәмиятле унитар предприятиеләр, күрсәтелгән җәмгыятьләр (ширкәтләр) идарәсендә  Татарстан Республикасының катнашу дәрәҗәсен киметү турында яисә  тиешле унитар предприятиеләрне  Татарстан Республикасы икътисады өчен аеруча әһәмиятле унитар предприятиеләр исемлегеннән  төшереп калдыру турында  Татарстан Республикасы  Президенты карар кабул иткәннән соң,  дәүләт мөлкәтен  хосусыйлаштыруның  фаразлау планына  (программасына) кертелә. (3 өлеш 2009 елның 17 октябрендәге 45-ТРЗ номерлы Татарстан Республикасы Законы  редакциясендә)

4. Хосусыйлаштыруның фаразлау планында  (программасында) билгеләнгән нигезләмәләр Татарстан Республикасы башкарма хакимиятенең барлык органнары, үзләренә карата хосусыйлаштыру турында карар кабул ителгән унитар предприятиеләр җитәкчеләре тарафыннан үтәү мәҗбүри.

41.  Татарстан Республикасы унитар предприятиеләрен һәм хуҗалык җәмгыятьләренең (ширкәтләренең) устав капиталларындагы акцияләрен (өлешләрен) Татарстан Республикасы милкендә саклап калу өчен критерийлар системасына түбәндәгеләр керә: 

1) бюджет нәтиҗәлелеге – устав капиталындагы акцияләре (өлешләре) Татарстан Республикасы милкендә булган унитар предприятие һәм хуҗалык җәмгыяте (ширкәте)  эшчәнлеге нәтиҗәләренең Татарстан Республикасы бюджеты керемнәренә уңай йогынтысы;  

2) социаль нәтиҗәлелек –  устав капиталындагы акцияләре (өлешләре) Татарстан Республикасы милкендә булган унитар предприятие һәм хуҗалык җәмгыяте (ширкәте)  эшчәнлегенең социаль нәтиҗәләре, ул халыкның тормыш дәрәҗәсе һәм сыйфаты үзгәрешендә чагыла һәм җитештерелә торган товарларның, башкарыла торган эшләрнең, күрсәтелә торган хезмәтләрнең иҗтимагый әһәмиятле һәм иҗтимагый  файдалы булуын үз эченә ала; 

3) үз көчен югалтты. – 2009 елның 17 октябрендәге 45-ТРЗ номерлы Татарстан Республикасы Законы;  

4)  федераль законнар нигезендә хосусыйлаштыру тыелган мөлкәтне унитар предприятие тарафыннан куллану;

5) әйләнештән чыгарылган яисә әйләнештә булу сәләте чикләнгән продукциянең аерым төрләрен унитар предприятие тарафыннан җитештерү. 

Дәүләт мөлкәтен хосусыйлаштыруның фаразлау планына (программасына) кертелми торган хуҗалык җәмгыятьләренең (ширкәтләренең) устав капиталларында Татарстан Республикасы унитар предприятиеләрен һәм акцияләрен (өлешләрен) әлеге Законда билгеләнгән критерийлар нигезендә саклап калу (саклап калмау) турындагы карар, әлеге карарны әзерләү һәм кабул итү тәртибе Татарстан Республикасы Министрлар Кабинеты тарафыннан кабул ителә.

(41 өлеш 2009 елның 22 июнендәге 21-ТРЗ номерлы Татарстан Республикасы Законы  белән кертелде)

5.   Дәүләт мөлкәтен хосусыйлаштыруның фаразлау планында (программасында)  каралган вакытта  хосусыйлаштырылмаган  дәүләт мөлкәте алдагы чорга дәүләт мөлкәтен хосусыйлаштыруның фаразлау планына (программасына) кертелә.

6.   Күчемле мөлкәт, шулай ук күчемсез мөлкәтнең кайбер объектлары (биналар, төзелмәләр, корылмалар)  Татарстан  Республикасы Министрлар  Кабинетының һәм башкарма хакимиятнең вәкаләтле органының аерым карарлары нигезендә хосусыйлаштырылырга мөмкин.

7. Дәүләт мөлкәтен хосусыйлаштыруның  фаразлау планына (программасына) әлеге статьяның 3 һәм 41  өлешләре нигезләмәләрен исәпкә алып үзгәрешләр кертелергә мөмкин. (7 өлеш 2009 елның 17 октябрендәге 45-ТРЗ номерлы Татарстан Республикасы Законы  редакциясендә)
5 статья. Дәүләт мөлкәтен хосусыйлаштыруның  фаразлау планын (программасын) эшләү

1. Икътисадның тиешле тармакларында (идарә өлкәләрендә)  дәүләт тарафыннан җайга салуны гамәлгә ашыручы Татарстан  Республикасы башкарма хакимияте органнары  ел саен, агымдагы елның 1 июненнән дә соңга калмыйча, дәүләт мөлкәтен хосусыйлаштыруның максатка ярашлыгын  нигезләп, чираттагы финанс елына дәүләт мөлкәтен хосусыйлаштыруның  фаразлау планына (программасына) үз карамакларындагы унитар предприятиеләрне, шулай ук икътисадның билгеле бер тармагында эшчәнлеген гамәлгә ашыручы дәүләт милкендәге ачык акционер җәмгыятьләр акцияләрен, җаваплылыгы чикләнгән җәмгыятьләрнең устав капиталларындагы өлешләрен  һәм башка дәүләт мөлкәтен  кертү турында тәкъдимнәрне  башкарма хакимиятнең вәкаләтле органына юллый. (1  өлеш 2011 елның 10 октябрендәге 73-ТРЗ номерлы Татарстан Республикасы Законы  редакциясендә)
2. Кызыксынган  физик затлар, коммерциячел һәм коммерциячел  булмаган оешмалар, индивидуаль эшкуарлар, төрле иҗтимагый берләшмәләр, шул исәптән инвалидларның, ветераннарның оешмалары  һәм социаль әһәмияткә ия эшчәнлекне алып баручы башка юридик затлар  дәүләт мөлкәтен хосусыйлаштыру буенча инициатива белән чыгарга һәм чираттагы финанс елында дәүләт мөлкәтен хосусыйлаштыру турындагы тәкъдимнәрне әлеге статьяның 1 өлешендә күрсәтелгән башкарма хакимият органнарына җибәрергә хокуклы. (2 өлеш 2009 елның 17 октябрендәге 45-ТРЗ номерлы Татарстан Республикасы Законы  редакциясендә)
3.   Дәүләт мөлкәтен хосусыйлаштыру турында кергән тәкъдимнәр нигезендә башкарма хакимиятнең вәкаләтле органы дәүләт мөлкәтен хосусыйлаштыруның  фаразлау планы (программасы) проектын әзерли  һәм аны Татарстан Республикасы Министрлар Кабинеты раславына тапшыра.

4. Үз көчен югалтты. –  2007 елның 2 августындагы 38-ТРЗ номерлы Татарстан Республикасы Законы.

6 статья.  Дәүләт мөлкәтен хосусыйлаштыруның фаразлау планы (программасы) үтәлеше турында  мәгълүмат 

1. Татарстан Республикасы Министрлар  Кабинеты ел саен, 1 марттан да соңга калмыйча, дәүләт мөлкәтен хосусыйлаштыруның   узган елдагы нәтиҗәләре турында мәгълүматны  Татарстан Республикасы Дәүләт Советына тапшыра. (1өлеш 2011 елның 18 апрелендәге 9-ТРЗ номерлы Татарстан Республикасы Законы  редакциясендә)

2. Дәүләт мөлкәтен хосусыйлаштыруның  узган елдагы нәтиҗәләре турындагы мәгълүмат, хосусыйлаштыру  алыш-бирешенең ысулын, вакытын һәм бәясен, шулай ук дәүләт мөлкәтенә уздырылган бәяләү нәтиҗәләрен  күрсәтеп, узган елда хосусыйлаштырылган унитар предприятиеләрнең мөлкәт комплекслары, акционер җәмгыятьләрнең акцияләре,  җаваплылыгы чикләнгән җәмгыятьләрнең устав капиталларындагы өлешләре һәм  дәүләтнең башка мөлкәте исемлеген үз эченә ала. (1өлеш 2011 елның 18 апрелендәге 9-ТРЗ номерлы, 2011 елның 10 октябрендәге 73-ТРЗ номерлы Татарстан Республикасы законнары  редакциясендә)
61 статья. Бухгалтерлык (финанс) хисаплылыгын тапшыру

(статья 2015 елның 7 октябрендәге 70-ТРЗ номерлы Татарстан Республикасы Законы белән кертелде)

Дәүләт мөлкәтен хосусыйлаштыруның фаразлау планына (программасына) кертелгән унитар предприятиеләр, акционер җәмгыятьләр һәм җаваплылыгы чикләнгән җәмгыятьләр башкарма хакимиятнең вәкаләтле органына еллык бухгалтерлык (финанс) хисаплылыгын, Россия Федерациясенең бухгалтерлык хисабы турындагы законнарында аның мәҗбүри нөсхәсен, кварталлык, ярты еллык, тугыз айлык арадаш бухгалтерлык (финанс) хисаплылыгын тапшыру өчен билгеләнгән срокта, әлеге хисаплылыктагы мәгълүматны “Интернет” челтәрендәге Татарстан Республикасы Министрлар Кабинеты тарафыннан билгеләнгән рәсми сайтта урнаштырып, хисап чоры тәмамланган көннән алып утыз  көннән дә соңга калмыйча тапшыра.

7 статья. Дәүләт мөлкәтен хосусыйлаштыру ысуллары

Дәүләт мөлкәте хосусыйлаштыру турындагы федераль законнарда каралган ысуллар белән хосусыйлаштырыла.

8 статья. Дәүләт  мөлкәтен  хосусыйлаштыру шартлары турындагы карар 
1. Дәүләт мөлкәтен хосусыйлаштыру шартлары турындагы карарлар дәүләт мөлкәтен хосусыйлаштыруның фаразлау планы (программасы) нигезендә Татарстан Республикасы Министрлар Кабинеты тарафыннан яисә башкарма хакимиятнең вәкаләтле органы тарафыннан кабул ителә.

2. Дәүләт мөлкәтен хосусыйлаштыру шартлары турындагы карарда түбәндәге белешмәләр булырга тиеш: (беренче абзац 2014 елның 20 гыйнварындагы 8-ТРЗ номерлы Татарстан Республикасы Законы редакциясендә)
дәүләт мөлкәтенең исеме һәм аны индивидуальләштерергә мөмкинлек бирә торган башка мәгълүматлар (мөлкәткә характеристика); (икенче абзац 2014 елның 20 гыйнварындагы 8-ТРЗ номерлы Татарстан Республикасы Законы редакциясендә)
дәүләт мөлкәтен хосусыйлаштыру алымы; (өченче абзац 2014 елның 20 гыйнварындагы 8-ТРЗ номерлы Татарстан Республикасы Законы редакциясендә)
мөлкәтнең башлангыч бәясе; (дүртенче абзац 2014 елның 20 гыйнварындагы 8-ТРЗ номерлы Татарстан Республикасы Законы редакциясендә)
кичектереп түләү срогы (бирелгән очракта); (бишенче абзац 2014 елның 20 гыйнварындагы 8-ТРЗ номерлы Татарстан Республикасы Законы редакциясендә)
дәүләт мөлкәтен бәяләү нәтиҗәләре; (алтынчы абзац 2014 елның 20 гыйнварындагы 8-ТРЗ номерлы Татарстан Республикасы Законы редакциясендә)
дәүләт мөлкәтен хосусыйлаштыру өчен кирәкле башка белешмәләр. (Җиденче абзац 2014 елның 20 гыйнварындагы 8-ТРЗ номерлы Татарстан Республикасы Законы редакциясендә)
Унитар предприятиенең мөлкәт комплексын хосусыйлаштыру очрагында дәүләт мөлкәтен хосусыйлаштыру шартлары турындагы карарда шулай ук түбәндәгеләр дә раслана:   (сигезенче абзац 2014 елның 20 гыйнварындагы 8-ТРЗ номерлы Татарстан Республикасы Законы редакциясендә)
унитар предприятиенең хосусыйлаштырылырга тиешле мөлкәт комплексы составы; (тугызынчы абзац 2014 елның 20 гыйнварындагы 8-ТРЗ номерлы Татарстан Республикасы Законы редакциясендә)
унитар предприятиенең мөлкәт комплексы составында хосусыйлаштырылырга тиеш булмаган объектлар исемлеге (шул исәптән чыгарылма хокуклар); (унынчы абзац 2014 елның 20 гыйнварындагы 8-ТРЗ номерлы Татарстан Республикасы Законы редакциясендә)

унитар предприятиене үзгәртеп кору юлы белән төзелә торган акционер җәмгыятьнең яисә җаваплылыгы чикләнгән җәмгыятьнең устав капиталы күләме; (унберенче абзац 2014 елның 20 гыйнварындагы 8-ТРЗ номерлы, 2015 елның 7 октябрендәге 70-ТРЗ номерлы  Татарстан Республикасы законнары редакциясендә)

акционер җәмгыять акцияләренең саны, категориясе һәм номиналь бәясе яисә Татарстан Республикасы өлешенең номиналь бәясе. (уникенче абзац 2014 елның 20 гыйнварындагы 8-ТРЗ номерлы, 2015 елның 7 октябрендәге 70-ТРЗ номерлы  Татарстан Республикасы законнары редакциясендә)
Электр челтәре хуҗалыклары объектларын, җылылык энергиясе чыганакларын, җылылык челтәрләрен, кайнар су белән тәэмин итүнең үзәкләштерелгән системаларын һәм  мондый системаларның аерым объектларын хосусыйлаштырган очракта, хосусыйлаштыру турындагы карар составына “Дәүләт мөлкәтен һәм муниципаль мөлкәтне хосусыйлаштыру турында”          2001 елның 21 декабрендәге 178-ФЗ номерлы Федераль законның 301 статьясы нигезендә рәсмиләштерелгән инвестиция һәм эксплуатация шартлары кертелергә тиеш. (Унөченче абзац 2014 елның 20 гыйнварындагы 8-ТРЗ номерлы Татарстан Республикасы Законы редакциясендә)
Унитар предприятиенең мөлкәт комплексы составында хосусыйлаштырылырга тиеш булмаган объектлар (шул исәптән чыгарылма хокуклар) башкарма хакимиятнең вәкаләтле органы тарафыннан алына. (Ундүртенче абзац 2014 елның 20 гыйнварындагы 8-ТРЗ номерлы Татарстан Республикасы Законы редакциясендә)
Дәүләт предприятиесе акционер җәмгыять итеп үзгәртелгән очракта, башкарма хакимиятнең вәкаләтле органы мондый предприятиене хосусыйлаштыру планын төзү турында карар кабул итәргә мөмкин. Хосусыйлаштыру планы рәвеше башкарма хакимиятнең вәкаләтле органы тарафыннан раслана. ((унбишенче абзац 2014 елның 20 гыйнварындагы 8-ТРЗ номерлы, 2015 елның 7 октябрендәге 70-ТРЗ номерлы  Татарстан Республикасы законнары редакциясендә)
3.  Дәүләт мөлкәтен хосусыйлаштыруның фараз планын (программасын) раслаган көннән алып төзелгән хуҗалык җәмгыятен дәүләт тарафыннан теркәгән көнгә кадәр  унитар предприятие башкарма хакимиятнең вәкаләтле органының язма  ризалыгыннан башка түбәндәгеләрне башкарырга хокуксыз: (3  өлеш 2011 елның 10 октябрендәге 73-ТРЗ номерлы Татарстан Республикасы Законы  редакциясендә)
күрсәтелгән унитар предприятие хезмәткәрләренең санын кыскартырга;
күрсәтелгән унитар предприятиенең  соңгы баланс хисабы расланган көнгә аның активларының баланс хакыннан 5 процентка артыграк яисә хезмәт өчен түләүнең  федераль законда билгеләнгән минималь күләменнән илле мең мәртәбәгә артыграк бәядәге алыш-бирешләр (үзара бәйле берничә алыш-биреш),  шулай ук күрсәтелгән предприятиенең соңгы  баланс хисабы расланган көнгә аның активларының  баланс хакыннан 5 процентка артыграк яисә хезмәт өчен түләүнең  федераль законда билгеләнгән минималь күләменнән илле мең мәртәбәгә артыграк һәм турыдан-туры яисә читләтеп  мөлкәтне читләштерү мөмкинлегенә бәйле алыш-бирешләр (үзара бәйле берничә алыш-биреш) башкарырга; 

кредитлар алырга;

кыйммәтле кәгазьләр чыгаруны гамәлгә ашырырга;

хуҗалык ширкәтләрен яки җәмгыятьләрен гамәлгә куючы булырга, шулай ук хуҗалык ширкәтләренең яки җәмгыятьләренең устав (җыелма) капиталындагы акцияләрен (өлешләрен) сатып алырга һәм  читләштерергә.

9 статья. Дәүләт мөлкәтен хосусыйлаштыруны мәгълүмат белән тәэмин итү

(9 статья 2011 елның 18 апрелендәге 9-ТРЗ номерлы Татарстан Республикасы Законы  редакциясендә)

1. Дәүләт мөлкәтен хосусыйлаштыруның фаразлау планы (программасы), дәүләт мөлкәтен хосусыйлаштыру шартлары турындагы карарлар, күрсәтелгән мөлкәтне сату турында һәм аны сату нәтиҗәләре хакында мәгълүмати хәбәрләр, дәүләт мөлкәтен хосусыйлаштыру нәтиҗәләре турында еллык мәгълүмат “Интернет” челтәрендә Татарстан Республикасы Министрлар Кабинеты  тарафыннан билгеләнгән рәсми сайтта, шулай ук торглар үткәрелү турында мәгълүмат урнаштыру өчен “Интернет” челтәрендә Россия Федерациясе Хөкүмәте тарафыннан билгеләнгән Россия Федерациясе рәсми сайтында (алга таба – “Интернет” челтәрендәге сайтлар) урнаштырылырга тиеш. (1 өлеш 2011 елның 10 октябрендәге 71-ТРЗ номерлы, 2015 елның 7 октябрендәге 70-ТРЗ номерлы  Татарстан Республикасы законнары редакциясендә)

11. Дәүләт мөлкәтен сату турында, аны сату нәтиҗәләре хакында мәгълүмати хәбәр шулай ук дәүләт мөлкәтен сатучының “Интернет”  мәгълүмат-телекоммуникация челтәрендәге сайтында урнаштырыла. (11 өлеш 2015 елның 7 октябрендәге 70-ТРЗ номерлы Татарстан Республикасы Законы белән кертелде)

2. “Интернет”  челтәрендәге сайтларда урнаштырыла торган дәүләт мөлкәтен сату турында мәгълүмати хәбәрдә, шулай ук дәүләт мөлкәтен хосусыйлаштыру алыш-бирешләренең нәтиҗәләре турында мәгълүматта хосусыйлаштыру турындагы федераль законнарда билгеләнгән белешмәләр күрсәтелергә тиеш. (2 өлеш 2011 елның 10 октябрендәге 71-ТРЗ номерлы, 2015 елның 7 октябрендәге 70-ТРЗ номерлы Татарстан Республикасы законнары редакциясендә)

3. Әгәр хосусыйлаштыру турында федераль законнарда бүтәне каралмаса, дәүләт мөлкәтен сату турындагы мәгълүмати хәбәр күрсәтелгән мөлкәтне сату көненә кадәр кимендә утыз көн кала Интернет челтәрендәге сайтларда урнаштырылырга тиеш. (3 өлеш 2015 елның 7 октябрендәге 70-ТРЗ номерлы Татарстан Республикасы Законы редакциясендә)

31. Дәүләт мөлкәтен хосусыйлаштыру шартлары турында карар, кабул ителгән көненнән алып ун көн эчендә, “Интернет” челтәрендәге сайтларда урнаштырылырга тиеш. (31 өлеш 2015 елның 7 октябрендәге 70-ТРЗ номерлы Татарстан Республикасы Законы белән кертелде))

4. Дәүләт мөлкәтен хосусыйлаштыру алыш-бирешләренең нәтиҗәләре турындагы мәгълүмат әлеге алыш-бирешләр башкарылган көннән ун көн эчендә Интернет челтәрендәге сайтларда урнаштырылырга тиеш. (4 пункт 2015 елның 7 октябрендәге 70-ТРЗ номерлы Татарстан Республикасы Законы редакциясендә)

10 статья.  Акционер җәмгыять акцияләрен, җаваплылыгы   чикләнгән  җәмгыятьнең   устав   капиталындагы  өлешләрен, Россия Федерациясе халыкларының мәдәни мирас объектларының (тарихи һәм мәдәни ядкәрләренең) бердәм дәүләт реестрына кертелгән мәдәни мирас объектларын сатканда конкурс шартларын әзерләү һәм раслау тәртибе (статья исеме  2011 елның 10 октябрендәге 73-ТРЗ номерлы, 2015 елның 9 апрелендәге 21-ТРЗ номерлы, 2015 елның 7 октябрендәге 70-ТРЗ номерлы  Татарстан Республикасы законнары  редакциясендә)
1. Акционер җәмгыятьнең Татарстан Республикасы дәүләт милкендәге акцияләрен, җаваплылыгы чикләнгән җәмгыятьнең устав капиталындагы Татарстан Республикасы дәүләт милкендәге өлешләрен, Россия Федерациясе халыкларының мәдәни мирас объектларының (тарихи һәм мәдәни ядкәрләренең) бердәм дәүләт реестрына кертелгән мәдәни мирас объектларын (алга таба – мәдәни мирас объектлары) хосусыйлаштыру буенча конкурсның шартлары  башкарма хакимиятнең вәкаләтле органы тарафыннан әзерләнә һәм  раслана. (1 пункт 2011 елның 10 октябрендәге 73-ТРЗ номерлы, 2015 елның 9 апрелендәге 21-ТРЗ номерлы, 2015 елның 7 октябрендәге 70-ТРЗ номерлы  Татарстан Республикасы законнары  редакциясендә)

Конкурс шартларында түбәндәгеләр күз алдында  тотылырга мөмкин: (икенче абзац 2011 елның 10 октябрендәге 73-ТРЗ номерлы Татарстан Республикасы Законы  редакциясендә)
эш урыннарының билгеле бер санын саклап калу; (өченче абзац 2011 елның 10 октябрендәге 73-ТРЗ номерлы Татарстан Республикасы Законы  редакциясендә)
хезмәткәрләрне яңа һөнәргә өйрәтү һәм (яисә) аларның белгечлеген арттыру; (дүртенче абзац 2011 елның 10 октябрендәге 73-ТРЗ номерлы Татарстан Республикасы Законы  редакциясендә)

фәнни һәм (яисә) фәнни-техник эшчәнлекне,  халыкка социаль-мәдәни, коммуналь-көнкүреш яисә транспорт хезмәте күрсәтүне гамәлгә ашыру өчен файдаланыла торган аерым объектларның билгеләнешен үзгәртүне  һәм (яисә)  күрсәтелгән объектлардан файдалануны туктатуны чикләү; (бишенче абзац 2011 елның 10 октябрендәге 73-ТРЗ номерлы Татарстан Республикасы Законы  редакциясендә)

социаль-мәдәни һәм коммуналь-көнкүреш объектларына  карата ремонт һәм башка эшләр башкару; (алтынчы абзац 2011 елның 10 октябрендәге 73-ТРЗ номерлы, 2015 елның 9 апрелендәге 21-ТРЗ номерлы Татарстан Республикасы законнары  редакциясендә)
Россия Федерациясе халыкларының мәдәни мирас объектлары (тарихи һәм мәдәни ядкәрләре) турында” 2002 елның 25 июнендәге 73-ФЗ номерлы Федераль закон белән билгеләнгән тәртиптә мәдәни мирас объектын саклап калу эшләрен үткәрү. (Җиденче абзац 2015 елның 7 октябрендәге 70-ТРЗ номерлы  Татарстан Республикасы Законы белән кертелде) 

Конкурс шартларында икътисадый нигезләү, аларны үтәү вакытлары, мондый шартларны үтәү конкурсында җиңүчене раслау тәртибе булырга тиеш. Конкурс шартлары үзгәртелмәскә тиеш. (Сигезенче абзац 2011 елның 10 октябрендәге 73-ТРЗ номерлы  Татарстан Республикасы Законы  редакциясендә)
Конкурс шартларының  күрсәтелгән исемлеге  хәлиткеч була.  (Тугызынчы абзац 2011 елның 10 октябрендәге 73-ТРЗ номерлы Татарстан Республикасы Законы  редакциясендә)
2.  Конкурс шартларының үтәлешен тикшереп  торуны башкарма хакимиятнең вәкаләтле органы йә конкурс шартларының үтәлешен тикшереп тору буенча шушы орган билгеләп куя торган  комиссия гамәлгә ашыра.

Конкурс шартларының үтәлешен тикшереп  тору комиссиясенең эш тәртибе һәм аның персональ составы башкарма хакимиятнең вәкаләтле органы тарафыннан  билгеләнә.

Конкурс шартларын үтәү вакыты  тәмамланганнан соң комиссия  башкарма хакимиятнең вәкаләтле органы раслый торган  җиңүченең конкурс шартларын үтәве (үтәмәве, тиешенчә үтәмәве) турында  акт төзи. Җиңүче конкурс шартларын вакытыннан алда үтәгән очракта, комиссия, аның конкурс шартларын вакытыннан алда үтәве турында язмача хәбәр алганнан соң, тиешле акт төзи.

Конкурста җиңүченең конкурс шартларын үтәве турындагы акт хосусыйлаштырыла торган мөлкәткә милекчелек  хокукының күчүен билгеләнгән тәртиптә рәсмиләштерү өчен нигез була.

11 статья. Акционер җәмгыятьләрнең Татарстан Республикасы  дәүләт милкендәге үзләренә милек хокукы күчкәнчегә кадәр конкурста сату объектлары булып торучы акцияләре, җаваплылыгы чикләнгән  җәмгыятьләрнең устав капиталларындагы Татарстан Республикасы  дәүләт милкендәге үзләренә милек хокукы күчкәнчегә кадәр конкурста сату объектлары булып торучы  өлешләре буенча тавыш бирү тәртибе (статья 2011 елның 10 октябрендәге 73-ТРЗ номерлы Татарстан Республикасы Законы  редакциясендә)
Конкурста җиңүче акционер җәмгыятьнең конкурста сатып алынган акцияләренә, җаваплылыгы чикләнгән җәмгыятьнең устав капиталындагы конкурста сатып алынган өлешенә  милек хокукы аңа күчкәнчегә кадәр әлеге җәмгыятьләрнең идарә органнарында күрсәтелгән акцияләр, җаваплылыгы чикләнгән җәмгыятьнең устав капиталындагы өлеше буенча үз теләге белән тавыш бирә, моңа түбәндәге мәсьәләләр буенча тавыш бирү керми:   (беренче абзац 2015 елның 7 октябрендәге 70-ТРЗ номерлы Татарстан Республикасы Законы редакциясендә)

хуҗалык  җәмгыятенең  гамәлгә кую документларына үзгәрешләр һәм өстәмәләр кертү;

әгәр мондый мөлкәтнең хакы хуҗалык  җәмгыятенең  устав капиталыннан биш процентка артып китсә яисә хезмәт өчен түләүнең  федераль законда билгеләнгән минималь күләменнән илле мең тапкырдан артып китсә, хуҗалык  җәмгыяте  мөлкәтен  читләштерү, залогка салу, арендага бирү һәм читләштерүгә китерерлек башка гамәлләр кылу; 

хуҗалык  җәмгыятенең  күчемсез мөлкәтен  залогка салу һәм читләштерү;

хуҗалык  җәмгыятенең  саф активлары хакының биш процентыннан да  артыграк күләмдә кредит алу;

хуҗалык оешмаларын, ширкәтләрен гамәлгә кую;

акционер җәмгыять акцияләренә конвертацияләнми торган  кыйммәтле кәгазьләр эмиссиясе; (җиденче абзац  2015 елның 7 октябрендәге 70-ТРЗ номерлы Татарстан Республикасы Законы редакциясендә)

хуҗалык  җәмгыятенең  еллык хисабын, бухгалтерлык балансын, табышын һәм зыяннары исәпләрен раслау, шулай ук аның табышын һәм зыяннарын бүлешү.

Бу мәсьәләләр буенча тавыш бирүне конкурста җиңүче үзенең тавыш биргәндәге позициясен башкарма хакимиятнең вәкаләтле органы белән язма рәвештә килештергәннән соң  Татарстан Республикасы Министрлар Кабинеты тарафыннан билгеләнгән тәртиптә гамәлгә ашыра.

Хуҗалык  җәмгыятен  үзгәртеп кору яисә бетерү мәсьәләсе буенча конкурста җиңүче тавыш бирү хокукына ия түгел.

12 статья.  Үз көчен югалтты. –2011 елның 10 октябрендәге 73-ТРЗ номерлы Татарстан Республикасы Законы.

13 статья.  Дәүләт мөлкәтен сату йомгакларын билгеләү тәртибе һәм, бәясен игълан итмичә генә, дәүләт мөлкәтен сату-алу  шартнамәсен сатып алучы белән төзү тәртибе

1.  Дәүләт мөлкәтен бәясен игълан итмичә саткан очракта, мөлкәтне сатып алучы итеп түбәндәгеләр  санала:

мөлкәтне сатып алу бәясе турында карауга бер генә тәкъдим кабул      ителгәндә – шушы тәкъдимне  кертүче дәгъвачы;

мөлкәтне сатып алу бәясе турында карауга берничә тәкъдим кабул ителгәндә - сатыла торган мөлкәт өчен иң зур бәяне тәкъдим иткән дәгъвачы;

мөлкәтне сатып алу бәясе турында карауга бер үк төрле берничә тәкъдим кабул ителгәндә – заявкасы башкалардан элегрәк теркәлгән дәгъвачы.

2.  Дәүләт мөлкәтен бәясен игълан итмичә сату-алу шартнамәсе бәясен игълан итмичә дәүләт мөлкәтен сатуга йомгак ясаган көннән алып биш эш көне дәвамында төзелә. Сатып алучы  күрсәтелгән вакытка мөлкәтне сату-алу шартнамәсен төзүдән баш тарткан очракта, сатып алучы мөлкәтне сатып алу хокукын югалта. (2 өлеш 2012 елның 3 мартындагы 13-ТРЗ номерлы, 2015 елның 7 октябрендәге 70-ТРЗ номерлы  Татарстан Республикасы законнары редакциясендә)
14 статья.  Җир кишәрлекләрен  читләштерү үзенчәлекләре
1. Күчемсез милекнең хосусыйлаштырылучы һәм хосусыйлашты-рылган объектлары, шул исәптән Татарстан Республикасы дәүләт милкендәге унитар предприятиеләрнең мөлкәт комплекслары урнашкан  җир кишәрлекләрен читләштерү, башкарма хакимиятнең вәкаләтле органы тарафыннан законда билгеләнгән тәртиптә гамәлгә ашырыла. 

2.  Җир кишәрлеген сатып алу бәясен гамәлдәге законнар нигезендә башкарма хакимиятнең вәкаләтле органы билгели.

15 статья. Мәдәни мирас объектларын хосусыйлаштыру үзенчәлекләре
1.  Мәдәни мирас объектларын хосусыйлаштыру, мәдәни мирас объектларын тотуга һәм алардан файдалануга таләпләр, мондый объектларны саклап калуга таләпләр, күрсәтелгән объектлардан файдалана алуны тәэмин итүгә таләпләр куелган килеш, федераль законнарда билгеләнгән тәртиптә һәм ысуллар белән гамәлгә ашырыла. (1 өлеш 2015 елның 9 апрелендәге 21-ТРЗ номерлы Татарстан Республикасы Законы редакциясендә)
2.  Үз көчен югалтты. - 2015 елның 9 апрелендәге 21-ТРЗ номерлы Татарстан Республикасы Законы.
16 статья.  Сатып алына торган дәүләт мөлкәте өчен түләү тәртибе

1.  Сатып алучы сатып ала торган дәүләт мөлкәте өчен бер мәртәбә  яки вакыты кичектерелеп түли. Бәясен игълан итмичә генә сатыла торган дәүләт мөлкәтен хосусыйлаштырган очракта, сатып алучының түләве кичектерелергә мөмкин.

2.  Түләүне кичектереп тору турындагы карар башкарма хакимиятнең вәкаләтле органы тарафыннан кабул ителә. Түләүне кичектереп тору вакыты бер елдан да артмаска тиеш. 

3.  Түләүне кичектереп тору турындагы карарда  ул рөхсәт ителгән  вакытлар һәм түләү кертү тәртибе күрсәтелә, болар барысы да дәүләт мөлкәтен хосусыйлаштыру  турындагы мәгълүмати хәбәрдә булырга тиеш. (3 өлеш 2015 елның 7 октябрендәге 70-ТРЗ номерлы  Татарстан Республикасы Законы редакциясендә)
4.  Түләү кичектерелеп  торган акча суммасына  сату турында белдерү “Интернет” челтәрендәге сайтларда урнаштырылган көнгә Россия Федерациясе Үзәк банкының рефинанслау ставкасының өчтән беренә тигез ставкадан чыгып процентлар исәпләп чыгарыла. (Беренче абзац 2015 елның 7 октябрендәге 70-ТРЗ номерлы  Татарстан Республикасы Законы редакциясендә)
Сатып алучы үзе сатып ала торган дәүләт мөлкәте өчен  вакытыннан алда түләргә хокуклы.

5.  Түләве кичектерелеп алынган  дәүләт мөлкәтенә милекчелек  хокукы хосусыйлаштыру турындагы  законнарда  билгеләнгән тәртиптә күчә.

6.  Түләве кичектерелгән  килеш сатып алынган  мөлкәтне  тапшыру вакытыннан алып аның өчен тулысынча түләгәнчегә кадәр  шушы мөлкәт хосусыйлаштыру турындагы федераль закон нигезендә  сатып алучы сатып алган дәүләт мөлкәте өчен түләү йөкләмәләрен  үтәүне тәэмин итү өчен  залогта дип таныла.

Сатып алучы залогка салынган мөлкәт өчен түләүне кертү вакытларын һәм тәртибен бозган очракта, бу түләү аннан  суд тәртибендә алына.
Сату-алу  шартнамәсен үтәмәү аркасында  китерелгән зыян да сатып алучыдан түләттерелергә мөмкин. 

17 статья.  Үз көчен югалтты. – 2007 елның 2 августындагы 38-ТРЗ номерлы Татарстан Республикасы Законы.

18 статья.  Махсус хокуктан (“алтын акция”дән)  файдалану 

1.  Татарстан Республикасы иминлеген тәэмин итү,  гражданнарның әхлагын, сәламәтлеген, хокукларын һәм законлы мәнфәгатьләрен яклау максатларында Татарстан Республикасы Президенты, Татарстан  Республикасы Министрлар  Кабинеты,  башкарма хакимиятнең вәкаләтле органы хосусыйлаштыру турындагы федераль законнарда билгеләнгән очракларда һәм тәртиптә, акционер җәмгыятьләргә идарә итүдә Татарстан Республикасы катнашсын өчен махсус хокуктан (алга таба – “алтын акция”дән) файдалану турында карар кабул итәргә мөмкин.

2.  Махсус хокуктан (“алтын акция”дән) файдалану турында карар кабул иткән Татарстан Республикасы Президенты, Татарстан  Республикасы  Министрлар Кабинеты, башкарма хакимиятнең вәкаләтле органы директорлар советында (күзәтчелек советында) Татарстан  Республикасы вәкилен һәм акционерлар җәмгыятенең  ревизия комиссиясенә вәкилен билгели.

Татарстан Республикасы мәнфәгатьләрен чагылдыру эшчәнлеген Татарстан Республикасының норматив хокукый актлары нигезендә гамәлгә ашыручы дәүләт хезмәткәре Татарстан Республикасы вәкиле итеп билгеләнергә мөмкин.

3. Махсус хокуктан (“алтын акция”дән) файдалану тәртибе хосусыйлаштыру  турындагы федераль законнар белән билгеләнә.

  19 статья. Акцияләре, устав капиталларындагы өлешләре Татарстан Республикасы дәүләт милкендә булган һәм дәүләт яисә муниципаль  унитар предприятиеләргә, дәүләт яисә муниципаль  учреждениеләргә беркетелмәгән акционер җәмгыятьләр, җаваплылыгы чикләнгән җәмгыятьләрнең  хокукый  хәле үзенчәлекләре (статья 2011 елның 10 октябрендәге 73-ТРЗ номерлы Татарстан Республикасы Законы  редакциясендә)(статья исеме 2015 елның 7 октябрендәге 70-ТРЗ номерлы  Татарстан Республикасы Законы редакциясендә)
1. Акцияләре, устав капиталларындагы өлешләре Татарстан Республикасы дәүләт милкендә булган һәм дәүләт унитар предприятиеләренә йә дәүләт учреждениеләренә беркетелмәгән акционер җәмгыятьләрнең акционерлары, җаваплылыгы чикләнгән җәмгыятьләрнең катнашучылары  хокукларын Татарстан Республикасы исеменнән башкарма хакимиятнең вәкаләтле органы гамәлгә ашыра. (1 өлеш 2015 елның 7 октябрендәге 70-ТРЗ номерлы  Татарстан Республикасы Законы редакциясендә)
2. Акционер җәмгыятьләрнең, җаваплылыгы чикләнгән җәмгыятьләрнең  идарә органнарында һәм ревизия комиссияләрендә Татарстан Республикасы  мәнфәгатьләрен чагылдыручы вәкилләр дәүләт вазыйфаларын биләүче затлар, шулай ук башка затлар булырга мөмкин. (2 өлеш 2015 елның 7 октябрендәге 70-ТРЗ номерлы  Татарстан Республикасы Законы редакциясендә)
3. Хосусыйлаштыру барышында төзелгән, акцияләре  Татарстан Республикасы дәүләт милкендә булган акционер җәмгыятьләр, устав капиталларындагы өлешләре Татарстан Республикасы дәүләт милкендә булган җаваплылыгы чикләнгән җәмгыятьләр белән идарә итү тәртибе Татарстан Республикасы Министрлар Кабинеты тарафыннан билгеләнә. (3 өлеш 2015 елның 7 октябрендәге 70-ТРЗ номерлы  Татарстан Республикасы Законы редакциясендә)
4. Әгәр акционер җәмгыятьнең дәүләт унитар предприятиеләренә,  дәүләт учреждениеләренә  беркетелмәгән 100 процент акцияләре, җаваплылыгы чикләнгән җәмгыятьнең устав капиталындагы дәүләт унитар предприятиеләренә,  дәүләт учреждениеләренә  беркетелмәгән 100 процент өлеше Татарстан Республикасы дәүләт милкендә булса,  җәмгыятьнең югары идарә органы вәкаләтләрен  Татарстан Республикасы исеменнән  Татарстан Республикасы Министрлар Кабинеты тарафыннан билгеләнгән тәртиптә  башкарма хакимиятнең вәкаләтле органы гамәлгә ашыра. Акционерларның гомуми җыелышын, җәмгыятьтә катнашучыларның гомуми җыелышын әзерләү һәм үткәрү буенча "Акционер җәмгыятьләр турында" 1995 елның 26 декабрендәге  208-ФЗ номерлы Федераль закон һәм "Җаваплылыгы чикләнгән җәмгыятьләр турында" 1998 елның 8 февралендәге 14-ФЗ номерлы Федераль законда каралган процедуралар,  акционерларның  еллык гомуми җыелышын, җәмгыятьтә катнашучыларның еллык  гомуми җыелышын үткәрү срокларына кагылышлы нигезләмәләрдән тыш,  кулланылмый.

(4 өлеш 2015 елның 7 октябрендәге 70-ТРЗ номерлы  Татарстан Республикасы Законы редакциясендә)
20 статья.  Татарстан  Республикасының кайбер закон чыгару актларының үз көчен югалтуларын тану 

Әлеге Закон үз көченә кергән көннән түбәндәгеләрнең үз  көчен югалтуларын танырга:

“Татарстан Республикасында дәүләт милкен һәм коммуналь милекне үзгәртеп кору турында (дәүләттән аеру һәм хосусыйлаштыру турында)” 1992 елның 5 февралендәге 1403-ХII  номерлы Татарстан  Республикасы Законы (Татарстан  Югары Советы Җыелма басмасы, 1992, № 4);

“Татарстан  Республикасында дәүләт милкен һәм коммуналь милекне үзгәртеп  кору турында (дәүләттән аеру һәм хосусыйлаштыру турында)” Татарстан Республикасы Законына үзгәрешләр һәм өстәмәләр кертү хакында” 1992 елның  19 февралендәге  1442-ХII номерлы Татарстан  Республикасы Законы (Татарстан Югары Советы Җыелма басмасы, 1992, № 4);

“Татарстан  Республикасында дәүләт милкен һәм коммуналь милекне үзгәртеп  кору турында (дәүләттән аеру һәм хосусыйлаштыру турында)” Татарстан Республикасы Законына үзгәрешләр һәм өстәмәләр кертү хакында” 1998 елның 27 маендагы  1558  номерлы Татарстан Республикасы Законы (Татарстан  Дәүләт Советы Җыелма басмасы, 1998, № 6);
“Татарстан  Республикасында дәүләт милкен һәм коммуналь милекне үзгәртеп кору турында (дәүләттән аеру һәм хосусыйлаштыру турында)” Татарстан Республикасы Законын гамәлгә кертү тәртибе хакында” Татарстан Республикасы Югары Советының 1992 елның 6 февралендәге 1441-ХII номерлы карары (Татарстан Югары Советы Җыелма басмасы, 1992, № 4).

21 статья. Әлеге Законның үз көченә керү тәртибе

Әлеге Закон рәсми басылып чыккан мизгеленнән үз көченә керә. 

Татарстан  Республикасы

           Президенты                                                                                        М.Ш.Шәймиев
Казан, Кремль

2004 елның 26 июле

№ 43-ТРЗ
